
كارەساتی ئاوارەبوون و
لێكەوتە نەرێنیەكانی لە سەر منداڵان

لە سەروبەندی ئەو بارودۆخە سیاسییە نەخوازراوەی كە هەرێمی 
كوردستانی گرتۆتەوە، هەروەها سەرەڕای قەیرانە ئابوورییەكان 
و هاتنی بە لێشاوی پەنابەران بۆ هەرێمی كوردستان، دەنگ و 
باسەكانی شەڕی دژی داعش بە هەموو هەواڵە دڵخۆشكەرەكانی 
پێش������ڕەوی و س������ەركەوتنەكانی هێزی پێشمەرگەشەوە، جۆریك 
لە گرفت������ی دەروونی لای هاووڵاتییان بەگش������تی و منداڵان 
بەتایبەتی دروست كردووە، بێگومان شەڕ و ئاژاوە سیاسییەكان 
كاریگەری������ی زۆر خراپیان لە س������ەر ژیانی ت������اك و كۆمەڵگە 
دەبێت، لەو بوارەش������دا منداڵان پش������كی ش������ێریان بەردەكەوێ، 
چونكە گەورەكان بە حیماس������ەت و رۆحی نیش������تمانپەروەرییەوە 
لە كارەس������اتەكە دەڕوانن و تا رادەیەك بەس������ەر كێشەكاندا زاڵ 
دەبن، بەڵام منداڵان ئەو هەس������ت و هێزەیان نییە، بۆیە بەردەوام 
بە دەست ئازارە شاراوەكانی شەڕەوە دەناڵێنن و باری دەروونییان 
لە مەترسیدا دەبێت. پس������پۆڕانی بواری دەروونیش جەخت لەوە 
دەكەنەوە كە هەواڵە گەرمەكانی رۆژ لە بارەی شەڕ و كوشتار و 
ئاوارەبوون، پانتاییەكی گەورەی لە هزری منداڵە چاوگەشەكاندا 
دروستكردووە، بۆیە بە پێویستی دەزانن رێكارگەلێكی بەپەلە و 

شیاو بۆ ئەو قەیرانە دەروونییەی منداڵان بدۆزنەوە.

گوڵان: كۆمەڵایەتی

پڕۆفیس������ۆر یوسف حەمەس������اڵح مس������تەفا، مامۆستای 
زانكۆ لە بەش������ی دەروونزانی لە كۆلێژی ئاداب - زانكۆی 
سەڵاحەدین، لە دەستپێكی قسەكانیدا بۆ گوڤاری گوڵان، 
هێما بۆ ئەوە دەكات كە ش������ەڕ جگە لە زیانەكانی گیانی 
و م������اددی، لە هەموو روویەكەوە ئاس������ەواری زۆر خراپی 
لە س������ەر باری دوروونی تاك هەی������ە، واتە هەموو تاكەكان 
بێب������ەش نابن لەو گرفتە دەروونییەی كە ش������ەڕ و جەنگ 
بەرهەمی دەهێنێت، چونكە ئەو جەنگ و رەوش������ە نالەبارە 
سیاسییەی كە روودەكاتە ناوچەیەك، كۆمەڵێك كاریگەری 
لەسەر كەس������ایەتی و لایەنی دەروونی هەموو هاووڵاتییان 
بەجێدەهێڵێت، گوتیشی: »سەرجەم توێژینەوە دەروونییەكان 
ك������ە لە وڵاتان������ی جیهاندا لە بارەی ئاكامەكانی ش������ەڕ و 
كاریگەرییەكانی ئەنجامدراون، ئەوەیان خستۆتە بەرچاو كە 
كاریگەری دەروونی زۆر خراپی لەس������ەر كەس������ایەتی ئەو 

منداڵانە هەیە كە لە جەنگدا گەورە دەبن«.
ئەو كەس������ایەتییە ئەكادیمییە، لە درێژەی ئاخافتنەكەیدا 
باسی ئەوەی كرد كە هەر قەیرانێكی سیاسی و ناجێگری 
لە رووی سیاس������ییەوە خۆی لە خۆیدا كۆمەڵە رەهەندێك 
بەجێدەهێڵێت كە كاریگەری لەسەر ژیانی تاكەكان دەبێت، 
ش������ەڕ و ئاژاوە سیاس������ییەكانیش كاریگەریی زۆر خراپتر 
لە س������ەر ژیانی تاك و كۆمەڵگ������ە بەجێدەهێڵن، بەتایبەتی 
منداڵەكان لەو بوارەدا پش������كی شێریان بەردەكەوێ، چونكە 

ئەوان رەگەزێكی ناسكترن لە گەورەكان. 
پڕۆفیس������ۆر یوسف حەمەس������اڵح، جەختی لەوە كردەوە كە 
ئەگەر منداڵ تەمەنی لەش������ەش س������اڵ كەمتر بێت، ئەوا 
كەمتر بە هۆی دەنگ و باسەكانی شەڕەوە هەست بە ترس 
و دڵەڕاوكێ دەكات، بەڵام لە س������ەرووی ش������ەش ساڵانەوە 
جەنگ و رووداوەكانی شەڕ زیاتر كاردانەوە لەلای منداڵ 
دروست دەكات و زیاتر هەست بەترس و دڵەڕاوكێی بەردەوام 
دەكات، كە دەبێتە هۆی ئەوەی كەسایەتییەكی ناجێگیری 
لێ بەرهەم بێت. بەتایبەتی منداڵانی ئاوارەی ش������ەڕەكان 
زۆر زیاتر لە مەترسیدا دەبن. گوتیشی: »ئەگەر بمانەوێت 
كێشەكانیان كەم بكەینەوە، ئەوا پێویستە گرنگی بە ئاوارەكان 
بدرێت و ش������وێن و جێگەیان بۆ دابینبكرێت، بەڵام ئەگەر 
گوزەرانیان خراپ بێت، ئەوا هەرگیز كێشەكانیان چارەسەر 
نابێت و كاریگەری زیاتریش������ی لەس������ەر لایەنی دەروونی 
منداڵەكان دەبێت لە داهاتوودا .واتە هەر كەمتەرخەمییەك 
روو بدات، لەداهاتوودا بەكارەس������ات لەسەر كەسایەتی ئەو 
منداڵانە دەش������كێتەوە«. باسی ئەوەشی كرد كە هەرچەندە 
حكومەت و هاووڵاتی������ان زۆر بە گەرموگوڕییەوە هەوڵی 
ئەوە بدەن كە هاوكاری بگاتە دەستی پەنابەران و ئەو رێژە 
زۆرەی ئاوارە كە روویان لە ش������ارەكانی هەرێمی كوردستان 
كردووە، هێش������تا جۆرە كەموكوڕییەك دروست دەبێت و زۆر 
بۆش������ایی دەروونی منداڵانی ئاوارە پڕ ناكرێتەوە، بەهۆی 
ئەوەشەوە لەسەر كەس������ایەتی داهاتوویان مەترسی دروست 
دەبێت. بەڵام چارەسەر ئەستەم نییە و ئەگەر گرنگییەكی 
باش بە منداڵانی ئاوارە بدرێت و هەموو خزمەتگوزارییەكیان 

بۆ دابین بكرێت و وەك منداڵانی دیكە لە خۆشییەكانی ژیان 
بەشدار بن، ئەوكات باری دەروونییان كەمتر لە مەترسیدا دەبێت 

و تا رادەیەك كێشەكانیان كەم دەبێتەوە«.
پەرلەمانتار ش������وكریە ش������ێخانی ئەندامی لیژنەی پەروەردە لە 
پەرلەمانی كوردس������تان، س������ەبارەت بە هەمان پرس، ئەوەی بۆ 
گوڵان روونكردەوە كە هەموو ش������ەڕێك كاریگەری زۆر خراپ 
لەسەر ژیانی هەموو تاكی كۆمەڵگە بەجێدەهێڵێت، بەتایبەتی 
ئەوانەی ك������ە بەناچاری ئاوارە دەبن و م������اڵ و حاڵی خۆیان 
بەجێدەهێڵن و منداڵانیش زۆر زیاتر لەكاتی روودانی كارەساتی 

جەنگیدا تووشی گرفت و كێشەی دەروونی دەبنەوە. 
 ئەو پەرلەمانتارە بە پێویس������تی دەزانێ������ت گرینگی زیاتر بە 
لایەنی پەروەردەیی منداڵانی ئاوارە بدرێت، گوتیشی: »ئێمە 
وەك لێژن������ەی پەروەردە و خوێندنی ب������اڵا چەندین بەرنامەمان 
داڕش������تووە بۆ ئەوەی س������ەردانی وەزیری پ������ەروەردە بكەین، 
بڕیاریش������ە لە كۆبوونەوەی لێژنەكەماندا بە وردی لەسەر ئەم 
پرسە بدوێین، چونكە پێویستە لەكاتی رووداو و كارەساتەكاندا 
بەرنامەمان ب������ۆ منداڵان ئامادە بێ������ت، لەبەرئەوەی روودانی 
كارەسات كاریگەرییەكی زۆر ترسناك لەسەر كەسایەتی منداڵ 
بەجێ دەهێڵێت، من بەرنامەیەك������م ئامادەیە و بەنیازم لەگەڵ 
هاوكارەكانمدا وتوێژی لەس������ەر بكەین بۆ چارەس������ەكردنی ئەو 
كێش������انە و بەنیازین لە زووترین كاتدا هەوڵی چارەسەری ئەم 
پرس������ە بدەین. چونكە زیاتر منداڵان لەكاتی روودانی جەنگدا 
رووب������ەڕووی قەیرانی ناجێگری دوروونی دەبنەوە و پێویس������تە 
حكومەت لە بەرامبەر ئەو گرفتانەی منداڵاندا خاوەن پلان و 

بەرنامە و كاری بەپەلە بێت«. 
 س������ەعدیە س������ابیر  چالاكی كۆمەڵ������ی مەدەنی، س������ەرەتا 
ئەوەی خس������تەڕوو ك������ە حكومەتی هەرێ������م و رێكخراوەكانی 
كۆمەڵی مەدەنی بە هاوبەش������یی هەم������وو لایەنە جیاوازەكان 
ب������ۆ هاوكاریكردنی ئاوارەكان ئەركێكی زۆر قورس������یان كەوتە 

سەرش������ان و كوردانی هەر چوار پارچەی كوردستان و دەرەوەی 
وڵاتیش لەو بوارەدا رۆڵی بەرچاویان گێڕا. گوتیشی: »كاتێك 
ش������ەڕ روو لە ناوچەی������ەك دەكات، ماڵوێران������ی و ئاوارەبوونی 
ژمارەیەكی زۆری ئەو دەڤەرانەی لێدەكەوێتەوە، بێگومان هەر 
كەس������ێكیش بە ناچاری كۆچ بكات، رووبەڕووی زۆر گرفتی 
دەروونی و ناجێگری باری تەندروس������تی دەبێتەوە، بەتایبەتی 
من������داڵان بوونەوەرێكی پاك و بێگەردن و خۆڕاگری و توانای 
بەرگریش������یان لە بەرامبەر كارەس������اتەكان كەمترە، بۆیە زیاتر 
رووبەڕووی قەیرانی ناجێگری������ی دەروونی دەبنەوە. بۆیە زۆر 
گرینگ و پێویستە و ئەركی سەرشانی هەموو تاكێكی كوردە 
ل������ە هەر گۆش������ەیەكی دونیا بێت، هاوكاری خوش������ك و برای 
ئاوارەی خۆی بكات و لانیكەم لە مەینەتییەكانی منداڵانیان 

كەم بكاتەوە«. 
سەعدیە باس������ی لەوە كرد كە هەموو ئاڵوگ�ۆڕێكی سەربازی 
و قەیرانێكی سیاس������ی، كۆمەڵێك قوربان������ی هەیە و منداڵان 
پێش������ەنگی ئەو قوربانییانەن، گوتیش������ی: »بە درێژایی ئەو 
جەنگانەی كە روویان لە مرۆڤایەتی كردووە، هەمیشە منداڵان 
قوربانیی س������ەرەكیی ش������ەڕەكان بوون، لەبەر ئەوە پێویس������تە 
هەم������وو لایەك هەوڵی ئەوە بدەین ك������ە منداڵان لەم جەنگ و 
قەیرانە مەترسیدارەش������دا نەبنە قوربان������ی و رێگری تەواو لەم 
مەترس������ییە بكەین، ئەویش بە گەیاندنی كۆمەك و هاوكاری 
و چارەسەركردنی گرفتەكانیان و دەبێت هەوڵبدرێت قوتابیانی 

ئاوارە كەسیان لە خوێندن بێبەش نەبن.
سەعدیە سابیر بە ئەركی هەموو لایەكی دەزانێت گرینگی بە 
گش������ت بوارەكانی ژینگەی پەنابەرانی ئاوارە بدەن، گوتیشی: 
»پێویستە سەنتەری چارەسەری دەروونی و كۆمەڵایەتی لەنێو 
كەمپەكاندا بكرێتەوە، بەتایبەتی بۆ چارەسەری ئەو ئافرەت و 
منداڵانەی كە تووشی قەیرانی دەروونی و كۆمەڵایەتی بوون 
و دەكرێ������ت توێژەرانی دەروون������ی و كۆمەڵایەتی رۆڵێكی كارا 

ئەركی هەموو لایەكە گرینگی 
بە گشت بوارەكانی ژینگەی 
پەنابەرانی ئاوارە بدەن

دەبێت هەوڵبدرێت قوتابیانی 
ئاوارە كەسیان لە خوێندن 
بێبەش نەبن

ئەگەر بەشێوەیەكی باش 
هاوكاریی منداڵانی ئاوارە 
نەكرێ، ئەوا ئەگەری زۆرە 
تووشی زۆر قەیرانی دەروونی و 
گرفتی كۆمەڵایەتی ببن

لەو بوارەدا ببینن. ئێمەش وەك یەكێتی قوتابیانی كوردس������تان 
هەمیشە هەوڵ دەدەین كە كێشەو گرفتەكان چارەسەر بكەین، 

لەو بوارەشدا ماندوونەناسانە كار دەكەین«.
زینە مس������تەفا ئیسماعیل، ئارایشتگەی تایبەت بە ئافرەتانی 
هەیە و ئەویش یەكێكە لەو هەزاران هاووڵاتییەی كە بایەخێكی 
زۆر بە كۆمەككردنی ئاوارەكان دەدەن. وەك خۆی باس������یكرد، 
وەك ئەركێكی نیشتمانی هەڵساوە بە هاوكاریكردنی ئاوارەكان و 
تەنانەت دەرگەی شوێنی كارەكەشی بە بێ بەرامبەر بۆ هەموو 
ئافرەتانی ئاوارە كراوەیە. ئەو بە حیماسەتەوە دەڵێت: »ئەركی 
هەموومان������ە هاوكاری زیاتری ئاوارەكان بكەین، چونكە ئەوان 
پێویستیان بە هاوكاری بەردەوام هەیە، بۆ ئەوەی گرفتەكانیان 
كەم بێتەوە«. گوتیشی: »سەرجەم ئەو رووداوە نەخوازراوانەی 
ك������ە رووب������ەڕووی مرۆڤایەتی دەبێتەوە، گرفت������ی زۆر گەورە 
بەدوای خۆیدا دەهێنێت و بەتایبەتی كاریگەری زۆر ترس������ناك 
لەسەر كەسایەتی ئەو منداڵ و ئافرەتانە دروست دەكەن كە بە 
هۆی شەڕ، یان كارەس������اتێكی سرووشتی ئاوارە دەبن«. زینە 
مس������تەفا لە كۆتایی قسەكانیدا جەختی لەوەكردەوە كە ئەركی 
سەرش������انی هەمووانە هاوكاری ئ������اوارەكان بكەن و بەتایبەتی 
گرینگی بە منداڵانی ئاوارە ب������دەن، بۆ ئەوەی گرفتیان كەم 
بێتەوە، گوتیشی: »ئەگەر بەشێوەیەكی باش منداڵانی ئاوارە 
هاوكاری نەكرێن، ئەوا ئەگەری زۆرە تووش������ی زۆر قەیرانی 
دەروونی و گرفتی كۆمەڵایەتی ببن، واتە بە هاوكاریكردن و 
گەیاندنی یارمەتییەكان بەش������ێكی زۆری ئێش و ئازاری ئەو 
خێزانە ئاوارانە كەم دەبێتەوە و گرفتی دەروونی منداڵەكانیشیان 

چارەسەر دەبێت«.
ڕۆژنامەنووس و شارەزا لەتوندوتیژی خیزانی هاوژین محێدین 
جەخت لەوە دەكاتەوە كە شەڕ كاریگەری نەرێنی لەسەر هەموو 
نەت������ەوە و پێكهاتە جیاوازەكان هەی������ە، دۆخی جەنگ و ئەو 
ماوەیەی دەیخایەنێت لەڕوانگەی ئابووری و كۆمەڵایەتییەوە 

زیانی گەورەی دەبێت بۆ دەروون و هەستی مرۆڤ.
گوتیش������ی« كاریگەری خراپی هەیە بۆ سەر هەموو تەمەنە 
جیاوازەكانی مرۆڤ، بەڵام لێكەوتەی زیاتر لەس������ەر منداڵان 
جێدەهێڵێت. بەش������ێكی كاریگەریەكان ئەوەیە منداڵ تا گەورە 
دەبێت پێویستی بە هاوكاریی دایك و باوك و ئەندامانی خێزان 
هەیە، بەڵام لە دۆخی شەڕدا دایك و باوك توشی كاردانەوە و 
هەڵچوونی زیاتر دەبن و منداڵیش بەهۆی بچووكی تەمەنیەوە 
و نائاگای������ی و تێنەگەیش������تن لە ڕووداوەكان������ی دەوروبەری 
بەردەوامە لە خواس������ت و داواكاریەكان������ی، ئەمەش وا دەكات 
گەورەكان نەتوانن خواس������تەكانی منداڵان بەدیبێنن و زۆر جار 

بەتوندوتیژیەوە وەڵامی منداڵەكە بدەنەوە.
ئەو رۆژنامەنووس������ە ئاماژە بەوە دەكات ك������ە ئەركی پەروەردە 
ئەوەیە مامۆستاكان شارەزای بواری دەروونی بن و كاریگەری 
ئەمجۆرە ڕووداوانە لەس������ەر من������داڵان كەمبكەنەوە لەڕێگەی 
ئامۆژگاری دەروونی بۆ من������داڵان، هەروەها پرۆگرامەكانی 
خوێندن بەشێوەیەك بێت هەستی نەتەوەیی منداڵان بەرزبكرێتەوە 
و خاك و نیشتیمانی كورددس������تانیان خۆش بوێت«، ئەوەشی 
خستەروو« پێویستە باوكان و دایكان هۆشیاربكرێنەوە كە نابێت 
منداڵان باجی شەڕ و كاولكاریەكان بدەن و خۆیان بەدوور بگرن 
لە هەڵچوون و لێدانی منداڵەكان. لەوەش گرنگتر ئەوەیە نابێت 
منداڵ وەكو گەورە بەدیار هەواڵەكانەوە دانیشێت و ئەو دیمەنە 
نەش������یاوانەی ش������ەڕ ببینێت، چونكە ئەم دیمەنانە ڕۆحیەتی 

شەڕانگێزی منداڵ زیاد دەكەن.
لایەنێكی گرنگ ئەوەیە دایكان و باوكان ترسیان لە هەڵگیرسان 
ی������ان نزیكبوونەوەی ناوچەی ش������ەڕكردنەكە لەلای منداڵەكە 
ئاش������كرا نەكەن، چونكە ئەگەر ئەم������ە پەیڕەونەكەن منداڵەكە 
توش������ی فۆبیای شەڕ و ناجێگیری دەروونی دەبێت و لەبریتی 
زانیاری وەرگرتن وفێربوونی ئەو شتانەی نایانزانێت، بەردەوام 

هۆشی سەرقاڵ دەبێ بە نائارامیەكانی دەوروبەر.

بە هاوكاریكردن و گەیاندنی 
یارمەتییەكان بەشێكی زۆری 

ئێش و ئازاری خێزانە ئاوارەكان 
كەم دەبێتەوە و گرفتی دەروونی 
منداڵەكانیشیان چارەسەر دەبێت

سەرجەم ئەو رووداوە 
نەخوازراوانەی كە رووبەڕووی 
مرۆڤایەتی دەبێتەوە، گرفتی 

زۆر گەورە بەدوای خۆیدا 
دەهێنێت و بەتایبەتی كاریگەری 
زۆر ترسناك لەسەر كەسایەتی 
ئەو منداڵ و ئافرەتانە دروست 
دەكەن كە بە هۆی شەڕ، یان 
كارەساتێكی سروشتی ئاوارە 

دەبن

جیاوازی������ی ئافرەت و پی������او لە كۆمەڵگەی پێش������كەوتنخوازدا 
زۆركەمترە

س������ەرەتا زانا تۆفیق باب������ان ئەندامی مەكتەب������ی پەیوەندییەكانی 
ئەنجوومەن������ی س������ەركردایەتی پارتی دیموكراتی كوردس������تان لە 
پارێزگای س������لێمانی، سەبارەت بە تەوەری ئەم راپۆرتەی گوڵان، 
هێم������ای بۆ ئەوە ك������رد كە ئ������ەو كۆمەڵگەیانەی ك������ە رێگە لە 
بیركردنەوەی ئافرەتان دەگرن، هەمیش������ە گرفتی زۆریان دەبێت و  
ناتوانن پێش بكەون. گوتیش������ی: »ئافرەتان بەشێوەیەكی گشتی 
رۆڵێك������ی زۆر كاراو بەهێزیان لە كۆمەڵگ������ە مۆدێڕنەكاندا هەیە، 
ئەمەش وایكردووە، جیاوازيی نێوان ئافرەت و پیاو لە كۆمەڵگەی 

پێشكەوتووخوازدا زۆر كەمتر بێت«.
ئەو گەنجە سیاس������ەتمەدارە جەختی لەوە كردەوە كە  رۆڵی ئافرەت 
ل������ە نێو ئەو كۆمەڵگەیانەی كە بنەماكانی تیۆری دیموكراس������ی 
تێیدا جێگرە، لە گش������ت جومگەكانی كۆمەڵگە بەرجەس������تەیە، 
بەتایبەتی لە بوارەكانی پێش������كەوتنی تەكنەلۆجیا و دروستكردنی 
هۆش������یاری تاكدا كە دەبێتە هۆی دروستكردنی كۆمەڵگەیەكی 
تەندروست و دادپەروەر، كە تیایدا ئافرەت و پیاو وەكو دوو رەگەزی 
جیاواز و یەكس������ان  رۆڵ دەبینن. گوتیشی: »بە بڕوای من هەر 
كۆمەڵگەیەك ئەگەر بیەوێت جورێك لە ئیستقرارێتی كۆمەڵایەتی 
و سیاس������ی و كەلتووری بۆ نەوەی نوێ دروس������ت بكات، دەبێت 
جیاوازییەكانی نێوان ئافرەت و پیاو لە گش������ت كایەكانی كۆمەڵدا 
بسڕێتەوە، تا بتوانێت بە هێزی هەر دوو رەگەز خۆشگوزەرانی بۆ 
گش������ت چێن و توێژەكانی كۆمەڵگە بخولقێنێت، ئەمەش یەكێكە 
لەسیس������تمەكانی پێش������كەوتنی وڵاتان و هەم������ووان دەگەینە ئەو 
ئەنجام������ەی كە بۆچی زۆر وڵاتی جیهان پێش������دەكەون و زۆریش 
پێش������ناكەون. بەداخەوە زۆر كۆمەڵگە هەیە، كە ئافرەت پشگوێ 
دەخەن و گرینگی بەتواناكانی نادەن، ئەو كۆمەڵگەیانە هەمیشە لە 

یەك ئاست ئەمێننەوە و ناتوانن برەو بە تواناكانی خۆیان بدەن«.

پێویستە وەبەرهێنان لەتواناكانی ئافرەتان بكرێت
دواتر چالاكی  رێكخراوی كۆمەڵی مەدەنی شادیە عەبدولوەهاب 
ئەوەی بۆ گۆڤاری گوڵان روونكردەوە كە پێویستە ئافرەتان خۆیان 
هەوڵبدەن بۆ ئەوەی لە گش������ت جومگەكانی كۆمەڵگەدا بەشدار 
بن و بە سەر گرفتەكاندا سەربكەون. گوتیشی: »زۆر پێویستە 
وەبەرهێنان لەتواناكانی ئافرەتان بكرێت و گرنگی بە وەبەرهێنانی 
تواناكانیان بدرێت، بێگومان ناكرێت بڵێین كەشوهەوا بۆ ئافرەتان 
زۆر لەبارە، بۆیە زۆر پێویستە ئافرەتان خۆیان هەوڵبدەن بۆ ئەوەی 
بگەنە پێگەیەكی گرینگی بڕیاردان، كە بەداخەوە ئافرەتان خۆیان 
لە هەوڵدان بۆ دەستەبەركردنی مافەكانیان كەمتەرخەمن، ئەگەر 
ئافرەتان هەوڵی دەس������تەبەركردنی مافەكانیان نەدەن،  پیاوان لە 

سەر سینی پێشكەشیان ناكەن«.
پێش������كەوتنی كۆمەڵگ������ە بەندە ب������ە گرنگیدان ب������ە تواناكانی 

ئافرەتان
ل������ەلای خۆیەوە پەلەمانتار حەیات  مەجید، لە ئاخافتنێكیدا بۆ 
گوڵان،  جەختی لەوە كردەوە كە پێشكەوتنی كۆمەڵگە بەندە بە 
گرنگیدان بە تواناكانی ئافرەتان و گوتی: »هەر كۆمەڵگەیەك 
ئافرەت پەراوێز بخات، هەرگیز ئەو كۆمەڵگەیە وەك پێویس������ت 
ناتوانێت بۆ پێش������ەوە هەن������گاو بنێت، ئەوەش س������ەلمێندراوە كە 
كۆمەڵگەیان������ەی  ئافرەت پەراویز دەخ������ەن و گوێی لێناگرن، 
بەرەوپێش چوون و گەش������ەكردنیان نادیارە، بەڵام نابێت ئەوەشمان 
لەیادبچێ������ت كە بەراورد بە وڵاتانی ناوچەكە بە عێراقیش������ەوە، 
پرس������ی مافی مرۆڤ بەگش������تی و ئافرەت������ان  بەتایبەتی لە 
كۆمەڵگ������ەی ئێمەدا گۆڕانكاری زۆری بە خۆیەوە بینیوە، واتە 
دۆخەك������ە لە جاران لەبارت������ر و  كراوەترە بۆ مامەڵەكردن لەگەڵ 
ئەم بابەتە، بەڵام ئەو هەنگاوانەی كە بمانكاتە كۆمەڵگەیەكی 

پێشكەوتوو، زۆر سستن«.
توێژەرەى كۆمەڵایەتی كەژاڵ س������لێمان سەبارەت بە هەمان پرس 

 رۆڵی ئەرێنیی ئافرەت لە گەش������ەی هەر كۆمەڵگەیەكدا ش������تێكی س������ەلمێندراوە و لە هەر كۆمەڵگەیەكی مۆدێڕنیش جێپەنجەی 
ئافرەتانی كارامە دیارە، بەڵام لە زۆر وڵاتی دواكەتوودا، نەك بایەخێكی ئەوتۆ بەو بوارە نەدراوە، بگرە نەریتسالاری لە سەردەستی 
پیاوان وایكردووە، تەنانەت رێگری لە بیركردنەوەی ئافرەت بۆ بەش������داری سیاس������ی بكرێ. چالاكێكی بواری ئافرەتان جەخت لەوە 
دەكاتەوە كە كۆمەڵگەی پیاوسالار یەك قاچی هەیە، بۆیە بەردەوام هەر دوادەكەوێت. ئەو  رایە گەرچی جۆرە شوبهاندنێكە، بەڵام 
بێگومان هاوتایە لەگەڵ بۆچوونی ئەو بیرمەندانەدا كە دەڵێن مانەوە لە بازنەی دواكەوتووییدا خەس������ارەتی زۆری بە گەش������ەكردنی 

كۆمەڵگە گەیاندووە. با بزانین بەشداربووانی ئەم راپۆرتەی گوڵان لەو بارەیەوە چ روانگەیەكیان هەیە؟

مانەوە لە بازنەی جیاوازیی رەگەزیدا
زيانی بە گەشەكردنی كۆمەڵگە گەیاندووە

لە كۆمەڵگە داخراوەكانیشدا 
كەسانێك هەن كە بە هەوڵی 
خۆیان گەورە دەبن و دەبنە 
داهێنەر و كاریگەرییان لەسەر 
چارەنووسی وڵاتەكەشیان دەبێت

ئەو مرۆڤەی بە دوو قاچ 
دەڕوات، هەمیشە خێراترە 
لەو مرۆڤەی بە تەنها 
قاچێك دەڕوات، كۆمەڵگەی 
پیاوسالاریش یەك قاچی هەیە، 
بۆیە هەر دوادەكەوێت

كەژاڵ سلێمان:

هێڤی جۆڵا:

دەڵێت: »كۆمەڵگە كاتێك دەگاتە مەنزڵگەی پێشكەوتن، كە پڕ 
بێت لە پاراستنی مافەكانی تاك و هەموو تاكەكان وەك یەك لە 

بڕیارداندا بەشداربن«. 
ئەو توێژەرە رایوایە كاتێك سیستەمی سیاسی وڵاتێك دیكتاتۆری 
بێت و  رێگە بە هیچ مرۆڤێك نەدات، را و س������ەرنجێ هەبێت و 
ئازادییەكان پێشێل بكرێ، ئەو كۆمەڵگەیە بە هیچ پێشكەوتنێك 
ن������اگات، نموونەی ب������ەوەش هێناوە كە لە »ل������ە زۆر كۆمەڵگە 
تەنانەت  رێگە بە پیاویش نادرێت ئازادی  رادەربڕینی هەبێت، 
واتە لە سیستەمە شمولییە دیكتاتۆرییەكان كە گوێ لە مرۆڤ 
نەگیرا، ئەوا پی������او و ئافرەت هەردووكی������ان زەرەرمەند دەبن«.  
گوتیش������ی: »مرۆڤ پێویس������تە خۆی هەوڵبدات بۆ ئەوەی كە 
تواناكانی خۆی بەدەربخات و بگاتە ئەنجامێكی زۆرباش، ئەوەتا 
لە كۆمەڵگە داخراوەكانیشدا كەسانێك هەن كە بە هەوڵی خۆیان 
گەورە دەبن و دەبنە داهێنەر و كاریگەرییان لەس������ەر چارەنووسی 

وڵاتەكەشیان دەبێت«. 
كۆمەڵگەی پیاوسالار یەك قاچی هەیە و هەر دوادەكەوێت

یاس������اناس و چالاكی بواری مافەكان������ی ئافرەت هێڤی جۆڵا، 
س������ەرەتا هێما ب������ۆ پەندێكی پێش������ینیان دەكات و دەڵێت: »ئەو 
مرۆڤەی بە دوو قاچ دەڕوات، هەمیش������ە خێراترە لەو مرۆڤەی 
بە تەنها قاچێك دەڕوات، كۆمەڵگەی پیاوسالاریش یەك قاچی 

هەیە، بۆیە هەر دوادەكەوێت«.
ئ������ەو یاساناس������ە جەخ������ت ل������ەوە دەكات������ەوە كە ل������ە كۆمەڵگە 
تازەپێگەیش������تووەكان ب������ەردەوام یەكێ������ك لە پای������ە گرینگ و 
س������ەرەكییەكانی ژیان پش������تگوێ خراوە و بە كەم سەیری را و 
بۆچ������وون و داهێنانەكانیان دەكرێت، گوتیش������ی: »ئافرەت لەم 
ج������ۆرە كۆمەڵگەیەدا وەك ئامێرێك ل������ە ئامێرەكانی ناو ژووری 
چێش������تخانەی ماڵەكان مامەڵەی لەگ������ەڵ دەكرێت، ئەم جۆرە 
مامەڵەكردنەش كاریگەری راستەوخۆی دەبێت لەسەر كەسایەتی 

ئاف������رەت، دەبێتە هۆی پووكانەوەو ل������ە ناوچوونی بیركردنەوە و 
گەشەس������ەندنى، بێئاگان ل������ەوەی پووكانەوەی ه������زری ئافرەت 
هۆكاری راس������تەوخۆی لەناوچوون������ی كۆمەڵگەیە و رووخانی 
یەكێ������ك لە پایەكانی كۆمەڵگەیە و س������ەرەتایەكە بۆ زیادبوونی 

دواكەوتنەكانی هەر كۆمەڵگەیەك«. 
ئافرەتانی خاوەن پۆس������ت دەتوانن لە س������ەر یاس������اكان و ئەدای 

حكومەتیش كاریگەرییان هەبێت
پەرلەمانت������ار حەیات مەجی������د رایوایە.لە كوردس������تان ئافرەتان 
توانیویان������ە بەراورد بە س������اڵانی رابردوو هەن������گاوی باش بنێن 
و ت������ا رادەی������ەك كار لەس������ەر چەند پرس������ێكی گرینگ بكەن، 
گوتیشی:«كۆمەڵگە كاتێك دەبێ�تە كۆمەڵگەیەكی پێشكەوتوو 
كە لەس������ەر بنەماكانی دیموكراسییەت بڕوات و هەموو تاكەكان 

وەك یەك بتوانن راوسەرنجی خۆیان هەبێ�ت.
بە بڕوای شادیە عەبدولوەهاب گرنگە هەوڵبدرێت توێژی ئافرەتان 
ل������ە هەموو  روویەكەوە بەهێز بكرێ������ن و تواناكانیان وەبەرهێنانی 
تێدا بكرێت، بۆ ئەوەی وەك پێویست ببنە كۆڵەكەی پێشكەوتنی 
كۆمەڵگە. هەروەها یاس������اناس هێڤی جۆڵا رایوایە تەنیا بوونی 
ئافرەت لە پۆس������تەكاندا نیش������انەی پێش������كەوتنی وڵات نییە، 
بەڵكوو ئەوە گرنگە كە ئافرەتان تاچەند لەو پۆس������تانەدا توانای 
پێشخس������تنی كۆمەڵگەیان هەیە و گوتیشی: ئافرەتانی خاوەن 
پۆس������ت دەبێت زیاتر هەوڵی سەلماندن و دەرخستنی »تواناكانی 

ئافرەت بدەن«.
 توێژەری كۆمەڵایەتی كەژاڵ س������لێمان جەخ������ت لەوە دەكاتەوە 
كە ل������ە هەندێك وڵات������ی ناوچەكەدا هیچ ئافرەتێك لەپۆس������تە 
جیاوازەكاندا رۆڵیان نییە و هیچ دەرفەتێكیان پێنەدراوە، بەڵام لە 
هەرێمی كوردس������تان ئافرەتانی كورد زۆرترین پۆستی ئیدارییان 
لەژێر دەستدایە و لە پەرلەمانیش بوونیان هەیە و دەتوانن لە سەر 

یاساكان و ئەدای حكوومەتیش كاریگەرییان هەبێت.

هەر كۆمەڵگەیەك ئەگەر 
بیەوێت جۆرێك لە ئیستقرارێتی 

كۆمەڵایەتی و سیاسی و  
كەلتووری بۆ نەوەی نوێ دروست 

بكات، دەبێت جیاوازییەكانی 
نێوان ئافرەت و پیاو لە گشت 

كایەكانی كۆمەڵدا بسڕێتەوە

پرسی مافی مرۆڤ بەگشتی 
و ئافرەتان بەتایبەتی لە 

كۆمەڵگەی ئێمەدا گۆڕانكاری 
زۆری بەسەرداهاتووە، بەڵام 

ئەو هەنگاوانەی كە بمانكاتە 
كۆمەڵگەیەكی پێشكەوتوو، زۆر 

